
XORIJIY MAMLAKATLARDA KICHIK BIZNES VA XUSUSIY TADBIRKORLIKNI 

RIVOJLANTIRISH TAJRIBASI VA UNI OʻZBEKISTONDA QOʻLLASH 

YOʻNALISHLARI 

 

ЗАРУБЕЖНЫЙ ОПЫТ РАЗВИТИЯ МАЛОГО БИЗНЕСА И ЧАСТНОГО 

ПРЕДПРИНИМАТЕЛЬСТВА И НАПРАВЛЕНИЯ ЕГО ПРИМЕНЕНИЯ В 

УЗБЕКИСТАНЕ 

 

FOREIGN EXPERIENCE IN THE DEVELOPMENT OF SMALL BUSINESS AND 

PRIVATE ENTREPRENEURSHIP AND ITS APPLICATION IN UZBEKISTAN 

 

Saidova Mavluda Jumaboevna  

Andijon mashinasozlik instituti “Iqtisodiyot” kafedrasi katta oʻqituvchisi 

 

Annotatsiya 
Mazkur maqolada xorijiy mamlakatlarda kichik biznes va xususiy tadbirkorlikni rivojlantirish 

boʻyicha ilgʻor tajribalar tahlil qilingan. AQSH, Yevropa Ittifoqi, Yaponiya, Janubiy Koreya, Turkiya 

va Xitoyda kichik biznesni davlat tomonidan qoʻllab-quvvatlash mexanizmlari, uning yangi ish 

oʻrinlari yaratish va iqtisodiy oʻsishni taʼminlashdagi oʻrni yoritilgan.  

Kalit soʻzlar:  kichik biznes, xususiy tadbirkorlik, xorijiy tajriba, davlat qoʻllab-quvvatlashi, 

iqtisodiy oʻsish, bandlik, raqobatbardoshlik, investitsiyalar, innovatsiyalar. 

 

В статье проанализирован передовой зарубежный опыт развития малого бизнеса и 

частного предпринимательства. Рассмотрены механизмы государственной поддержки малого 

бизнеса в США, странах Европейского союза, Японии, Республике Корея, Турции и Китае, а 

также их роль в создании новых рабочих мест и обеспечении экономического роста.  

Ключевые слова: малый бизнес, частное предпринимательство, зарубежный опыт, 

государственная поддержка, экономический рост, занятость, конкурентоспособность, 

инвестиции, инновации. 

 

This article analyzes international best practices in the development of small business and 

private entrepreneurship. It examines government support mechanisms implemented in the United 

States, the European Union, Japan, the Republic of Korea, Türkiye, and China, highlighting their 

contribution to job creation and sustainable economic growth.  

Keywords: small business, private entrepreneurship, international experience, government 

support, economic growth, employment, competitiveness, investment, innovation. 

 

Bozor iqtisodiyotiga yoʻnaltirilgan koʻpgina mamlakatlarda kichik biznes va xususiy tadbirkorlik 

subʼektlari yalpi ichki mahsulotning koʻpayishiga koʻmaklashib va aholi bandligini taʼminlab, 

iqtisodiyotning asosini tashkil qiladi. Rivojlangan mamlakatlarda band aholining katta qismi aynan 

kichik biznesda boʻlib, ularning mamlakat YaMMni ishlab chiqarishdagi ulushi yuqoridir. Xalqaro 

Mehnat Tashkiloti maʼlumotlariga koʻra, dunyodagi korxonalarning 90 foizdan ortigʻini kichik va 

oʻrta biznes subyektlari tashkil etadi hamda ular umumiy ish oʻrinlarining qariyb 70 foizini yaratadi 

[1].  Bu esa kichik biznesni qoʻllab-quvvatlash davlat siyosatida ustuvor yoʻnalish boʻlishi zarurligini 

koʻrsatadi.  Shu sababli rivojlangan mamlakatlarda kichik biznes va xususiy tadbirkorlikka iqtisodiy 

oʻsish va aholi turmush darajasining oshishini taʼminlovchi asosiy omillardan biri sifatida qaraladi. 

Koʻpgina mamlakatlarda kichik biznes subyektlari faoliyatini tartibga solishga umumiy 

yondashuvlar va asosiy yoʻnalishlar xosdir. Ularga quyidagilar kiradi: 

- kichik biznesni qoʻllab — quvvatlashga yoʻnaltirilgan maxsus qonunlar qabul qilish; 

- korxonalar faoliyatining umumiy va xususiy tomonlarini takomillashtirishni, biznes bilan 

shugʻullanishni istayotganlarga moliviy yordam koʻrsatish; 

- kichik biznesni rivojlantirishni koʻzda tutuvchi maʼlum maqsadga qaratilgan davlat rejalarini 

ishlab chiqish; 

- kichik biznes subyektlarini qoʻllab-quvvatlashning tarkibiy – tashkiliy xizmatlarini tashkil 

qilish; 

- kichik biznes subyektlariga davlatning moliyaviy yordam koʻrsatishi; 

-kichik biznes subyektlarini kafolatlash va imtiyozli kreditlashtirish firmalarini tashkil qilish; 

- kichik korxonalar faoliyatini imtiyozli soliqqa tortishni keng tarqatish; 

Koʻpgina rivojlangan mamlakatlarda kichik biznes subyektlarining vujudga kelishi va 

muvaffaqiyatli xoʻjalik yuritishi davlat yordami vositasi taʼminlanadi. Ularda bu ishda katta ijobiy 

tajriba toʻplangan.  

Kichik biznes va xususiy tadbirkorlikning iqtisodiyotdagi oʻrniga baho berishda, eng avvalo 

iqtisodiy taraqqiyot uchun muhim ahamiyatga ega boʻlgan miqdoriy koʻrsatkichlar jumlasiga, kichik 

biznesning yalpi ichki mahsulot, jami ish bilan band boʻlganlar, kapital qoʻyilmalar, eksport va 

boshqalardagi ulushini kiritish mumkin. Shu bilan birga mamlakatdagi kichik korxonalarning 

umumiy soni va har ming kishiga toʻgʻri keladigan kichik korxonalar soni ham mazkur sektorning 

rivojlanganlik darajasi toʻgʻrisida fikr yuritishga imkon beradi. 

 Kichik biznesning iqtisodiyotda bajaradigan vazifalarini tahlil qilish muhim oʻringa ega boʻlib, 

u yuqoridagi miqdoriy koʻrsatkichlar bilan birga, kichik biznesning iqtisodiyotdagi oʻrni va roli 

toʻgʻrisida batafsil maʼlumot beradi. 

Jahon iqtisodiyotida kichik biznes va xususiy tadbirkorlik iqtisodiy oʻsishni taʼminlash, aholi 

bandligini oshirish va raqobat muhitini shakllantirishning asosiy omillaridan biri hisoblanadi. 

Rivojlangan va rivojlanayotgan mamlakatlar tajribasi shuni koʻrsatadiki, iqtisodiyotning barqaror 

rivojlanishida kichik biznes subyektlarining hissasi tobora oshib bormoqda. 

Xalqaro tajribalar shuni koʻrsatadiki, yaratilgan yangi ish oʻrinlarining katta qismi kichik biznes 

hissasiga toʻgʻri keladi: 

- AQSH — 65% yangi ish oʻrinlari; 

- Yevropa Ittifoqi — 50–60%; 

- Yaponiya — 70%; 

- Koreya — 80%; 

- Turkiya — 75%. 

Bu koʻrsatkichlar kichik biznesning global iqtisodiyotdagi bandlikni taʼminlovchi etakchi 

yo‘nalish  ekanligini tasdiqlaydi. 

Kichik biznes va xususiy tadbirkorlikning asosiy afzalliklari quyidagilardan iborat: 

- yangi ish oʻrinlarini tez yaratish imkoniyati; 

- bozor talabiga moslashuvchanlik; 

- innovatsiyalarni joriy etishda yuqori faollik; 

- aholining tadbirkorlik salohiyatini roʻyobga chiqarish. 

Jahon banki maʼlumotlariga koʻra, kichik biznes rivojlangan mamlakatlarda yalpi ichki 

mahsulotning 50–60 foizini taʼminlaydi [2]. Shu sababli koʻplab davlatlar iqtisodiy siyosatini aynan 

kichik biznesni ragʻbatlantirishga qaratmoqda.  

AQSHda kichik biznes iqtisodiyotning tayanch ustuni hisoblanadi. Mamlakatda 30 milliondan 

ortiq kichik biznes subyektlari mavjud boʻlib, ular aholining yarmidan koʻpini ish bilan taʼminlaydi 

[2].   Kichik biznesni davlat tomonidan qoʻllab-quvvatlash Small Business Administration (SBA) 

orqali amalga oshiriladi. SBA faoliyati quyidagi yoʻnalishlarni qamrab oladi: 

- imtiyozli kreditlar va davlat kafolatlari; 

- tadbirkorlik boʻyicha oʻquv dasturlari; 

- biznesni boshlash va rivojlantirishga oid konsalting xizmatlari. 

Natijada AQSHda yaratilayotgan yangi ish oʻrinlarining 60 foizdan ortigʻi aynan kichik biznes 

hissasiga toʻgʻri kelmoqda. 

Yevropa Ittifoqida kichik biznesni rivojlantirish “Small Business Act for Europe” 

kontseptsiyasi asosida amalga oshiriladi [3].   Ushbu kontseptsiyaga koʻra, davlat siyosatida “avvalo 

kichik biznes manfaatlari” tamoyili asosiy mezon hisoblanadi (1-rasm).  

2023–2024 yillarda Yevropa Ittifoqi mamlakatlarida kichik biznes va xususiy tadbirkorlik 

subyektlari ish oʻrinlari yaratishning asosiy manbai sifatidagi oʻrnini oʻzgarishsiz saqlab qoldi. 

Eurostat maʼlumotlariga koʻra, SMElar barcha korxonalarning qariyb 99,8 foizini tashkil etgan 

boʻlib, jami mehnat bilan band aholining 63–64 foizi aynan shu sektor hissasiga toʻgʻri keladi. 

Ayniqsa, yangi yaratilgan ish oʻrinlarining 70 foizdan ortigʻi SMElar tomonidan shakllantirilgani 

ushbu sektorning ijtimoiy-iqtisodiy ahamiyatini yaqqol koʻrsatadi. 

2024 yilda SMElarda band aholi sonining oʻsishi va mikro korxonalar ulushining yuqori 

saqlanib qolishi kichik biznesning mehnat bozorida barqaror rol oʻynayotganini tasdiqlaydi. Bu holat 

kichik biznes va xususiy tadbirkorlikni qoʻllab-quvvatlash siyosatini ish oʻrinlari yaratishning 

samarali mexanizmi sifatida baholash imkonini beradi. 

Germaniyadagi “Mittelstand” tizimi Yevropa tajribasining yorqin namunasidir. Bu tizim asosan 

oilaviy korxonalarga tayanadi va yuqori sifat, innovatsiya hamda eksport salohiyati bilan ajralib 

turadi [3]. Germaniya iqtisodiyotida ish oʻrinlarining katta qismi aynan ushbu korxonalar tomonidan 

yaratiladi. 

1-jadval  

Xorijiy mamlakatlarda kichik biznes va xususiy tadbirkorlikning ish oʻrinlari 

yaratishdagi oʻrni 

 

№ Koʻrsatkichlar nomi 
Mamlakatlar 

Oʻlchov 

birligi 
2023 yil 2024 yil 

1 Kichik biznes va tadbirkorlik 

subyektlarining barcha 

korxonalardagi ulushi 

AQSH % 99,0 99,0 

Yevropa 

Ittifoqi 
% 99,8 99,9 

2 

 
Kichik biznes va tadbirkorlik 

subyektlari soni 

AQSH 
Mln. 

dona 

33,0 33,5 

Yevropa 

Ittifoqi 
26,1 26,1 

3 
Kichik biznes va tadbirkorlikda  

band aholi ulushi 

AQSH % 45,9 45,9 

Yevropa 

Ittifoqi 
% 63,5 64,0 

4 

 
Yangi yaratilgan ish oʻrinlarida 

kichik biznes va tadbirkorlikning   

ulushi 

AQSH % 76,0 76,0 

Yevropa 

Ittifoqi 
% 70,0 72,0 

5 
Kichik biznes va tadbirkorlikning 

iqtisodiy faollikdagi oʻrni   band 

aholi ulushi 

AQSH x 
Asosiy 

drayver 

Asosiy 

drayver 

Yevropa 

Ittifoqi 
x 

Asosiy 

drayver 

Asosiy 

drayver 
Manba: Eurostat, Structural Business Statistics & SME Performance Review, 2023–2024 

 

Osiyo mamlakatlarida kichik biznes iqtisodiy taraqqiyotning muhim drayveri sifatida qaraladi.  

Yaponiyada barcha kompaniyalarning 99,6 foizi, sotilgan mahsulotning 55 foizi va sanoatda 

band boʻlganlarning 80 foizi kichik va oʻrta korxonalar ulushiga toʻgʻri keladi.  Bunday yuqori 

koʻrsatkichlar koʻpchilik tadbirkorlarning kichik biznesga jalb etilganligidan dalolat beradi. 

Yaponiyada kichik biznes sohasi juda koʻp korxonalarni (oila koʻrinishidagi uy xoʻjaligidan boshlab 

to zamonaviy texnikalar bilan qurollangan firmalargacha) qamrab oladi. Aytish joizki, mazkur 

davlatlar kichik biznesning iqtisodiyotdagi oʻrniga asrimizning 70- yillari munosib baho berib, unga 

boʻlgan eʼtibor yanada kuchaytirib kelingan. Yaponiya tajribasida davlat tomonidan soliq imtiyozlari, 

innovatsion loyihalarni qoʻllab-quvvatlash, texnologik yangilanishni ragʻbatlantirish kabi 

mexanizmlar samarali qoʻllaniladi. 

Janubiy Koreyada esa startaplar va innovatsion kichik biznes subyektlarini qoʻllab-

quvvatlashga alohida eʼtibor qaratilgan. Maxsus davlat dasturlari orqali yangi texnologik 

kompaniyalar rivojlantiriladi [4].   Davlat texnoparklar va biznes-inkubatorlar tashkil etadi, yoshlar 

tadbirkorligini moliyaviy qoʻllab-quvvatlaydi, innovatsion mahsulot eksportni ragʻbatlantiradi. 

Rivojlanayotgan mamlakatlar tajribasi (Turkiya va Xitoy). Turkiyada kichik biznesni qoʻllab-

quvvatlash KOSGEB agentligi orqali amalga oshiriladi [5].  Davlat grantlar va subsidiyalar ajratadi, 

tadbirkorlik oʻquv kurslarini tashkil etadi, eksportga yoʻnaltirilgan biznesni qoʻllab-quvvatlaydi. 

Xitoyda esa  kichik biznes ichki bozorni toʻldirish, ishsizlikni kamaytirish, eksportni oshirishda 

muhim rol oʻynaydi [6].  Davlat tomonidan maxsus iqtisodiy zonalar, soliq imtiyozlari va raqamli 

platformalar joriy etilgan. 

Oʻzbekiston Respublikasi Tadbirkorlikni rivojlantirish agentligi va Statistika agentligi 

maʼlumotlariga koʻra, mamlakatda kichik biznesning yalpi ichki mahsulotning ulushi yil sayin ortib 

bormoqda [7]. Shu bois, ilgʻor xorijiy tajribalarni milliy sharoitga moslashtirish orqali yangi ish 

oʻrinlari yaratish imkoniyatlari yanada kengayadi. 

